. e | T
I TRETE I BORD PROPOZIMI I STRA‘iEGJISE SE
v AQEDONISE SE VERIUT PER KRIMIN

'AKADEMI TRAINUESE E KIBERNETIK

.~ TEKNOLOGJIVE INFORMATIKE PER TRAJNI
~ "GJYKATESIT DHE PROKURORET

‘l 5 RULE
{OF
ILAW

JNEREVE PER
ET E PROVES

’

NENTOR 2024




KLAUZOLE PERJASHTIMI:

KY RAPORT ESHTE FINANCUAR NGA BASHKIMI EVROPIAN. PERMBAJTIA E
TIJ ESHTE PERGIEGIJESI E VETME E LUDWIG BOLTZMANN GESELLSCHAFT
- INSTITUTI I TE DREJTAVE THEMELORE DHE TE NJERIUT (LBI-GMR) DHE
NUK PASQYRON DOMOSDOSHMERISHT PIKEPAMJET E BASHKIMIT
EVROPIAN.

R Financuar nga BE-/»
SRS Bashkimi Evropian ’W



PARATHENIE

Dieter SCHINDLAUER

Drejtues ekipi, "Mbéshtetja e BE-
Ssé pér Sundimin e Ligjit"

“Ne shfrytézojmé kété botim pér té ruajtur njé

frymé té miré dhe pér té mbéshtetur njé etiké
besimi né arsyen e miré pér ndryshim, reformé
dhe njé proces té vazhdueshém pérmirésimi. Pér
ta béré kété, ne do té tregojmé hapat pérpara
né ményré té tillé gé ata té mos humbasin né
mesin e zhurmés mbizotéruese té Ilajmeve
zhgénjyese”.

I dashur lexues,

Né raportin e tremujorit toné té pesté ju sjellim pérséri lajme té mira nga
¢cdo fushé e sundimit té ligjit gé¢ mbulon projekti yné.

Né kété botim, interneti — me mundésité e shumta pozitive gé ofron por
edhe me rreziget- ka njé rol té réndésishém. Do e shihni se si ka evoluar
propozimi i paré i Strategjisé Nacionale pér Krimin Kibernetik, do té lexoni
pér aftésité e policéve gé po forcohen pér té vepruar kundér mashtrimeve
online, dhe pér até se si profesionistét e IT-sé népér gjykata dhe prokurori u
njohén me higjienén kibernetike, serverét dhe rrjetet. Kéto histori flasin pér
pérpjekjet pér té mbizotéruar sfidat e vérteta dhe pér té prezantuar sfidat
digjitale pérmes bashképunimit, pérmirésimit té vazhdueshém dhe
angazhimit pér té arritur sukses.

Né kété raport i jepet theks edhe trajnimeve, sidomos trajnimit té
trajneréve. Do té shihni se si trajnerét nga institucionet e ndryshme u
trajnuan pér té organizuar punétori mbi anti-diskriminimin dhe baraziné dhe
pér angazhimin gé morén pér té pérdorur aftésité e tyre népér grupe té
ndryshme géllimi kurse oficerét e provés u trajnuan pér té rritur pérfshirjen
e kolegéve té rinj dhe mbéshtetjen e tyre pér mésim efektiv kolegial.

PARATHENIE

Edhe ne nga ana joné raportojmé mbi Takimin e treté té Bordin toné
Udhéheqgés ku u shfaq angazhimi i fugishém i partneréve maqgedonas pér té
bashképunuar dhe u konfirmuan edhe njé heré pritjet e médha gé ata kané
nga projekti yné. E fundit po jo mé pak e réndésishme, do té lexoni
intervistén me Udhéhegésen e Komponentit Barbara Ligél né kapitullin
,,Tako ekipin’’, ku jepen véshtrime mbi punén né mbrojtjen e té drejtave té
njeriut, parandalimin e shkeljeve, dhe pérvoja praktike.

Shijoni lajmet e mira!

Ditér Shindlauer
Udhéheqés i Ekipit

JU PREZANTOJME:

TAKIMI I TRETE I BORDIT
UDHEHEQES

Projekti yné mbajti Takimin e treté té Bordit
Udhéheqgés: Forcimi i sundimit té ligjit pérmes
bashképunimit té ngushté né 17 tetor, 2024.

Né kété takim né fokus ishte prezantimi i
rezultateve nga shkurti deri né gusht 2024 dhe
hapat gé planifikohen pér té ardhmen.

PROPOZIMI I STRATEGJISE _
NACIONALE TE MAQEDONISE SE
VERIUT PER KRIMIN
KIBERNETIK

Prezantimi i Strategjisé sé& paré Nacionale dhe
Planit t& Veprimit té Magedonisé sé Veriut pér
Krimin Kibernetik pas 30 viteve. Kjo ngjarje

pérbén njé hap té réndésishém pérpara né
pérpjekjet e vendit pér té trajtuar krimin
kibernetik.

TRAJNIM I TRAINEREVE PER
OFICERET E PROVES

Trajnimi i trajneréve “Forcimi i kapaciteteve pér
prezantim dhe mésim nga kolegét” pérforcoi

oficerét e provés me aftési té reja té
réndésishme pér té rritur bashképunimin né
ekip dhe bashképunimin institucional.

Te flasim pak per...

Takimi i treté i Bordit Udhéheqgés: Forcimi i sundimit té
ligjit pErmes bashképunimit té ngushté

Trajnim rrjetézimi pér profesionistét e IT-sé& népér
gjykata dhe zyra prokurorie

Takim i grupit té punés sé ekspertéve ndér-institucionalé
pér ofrim té kompensimeve nga KPDK

Propozimi i paré i Strategjisé Nacionale té Magedonisé sé
Veriut pér Krimin Kibernetik qé pérpilohet pas 30 vitesh
Trajnimi forcon oficerét e policisé pér té |uftuar
mashtrimet online me aftési té avancuara dhe strategji
bashképunuese

Teknika té mésimit kolegial dhe mentorimit si motivim
pér té arritur nivele té larta té profesionalizmit brenda
shérbimit té provés

Program i Trajnimit té Trajneréve pér Anti-diskriminimin
dhe Baraziné

Takimi i trete i Bordit Udheheqeés

Projekti Mbéshtetja e BE-sé& pér sundimin e ligjit organizoi Takimin e treté té
Bordit Udhéheqgés né 17 tetor, 2024, né hapésirat e Komisionit Shtetéror pér
Parandalim té Korrupsionit (KSHPK). Gjaté kétij takimi u prezantuan
rezultatet e arritura nga shkurti deri né gusht 2024 dhe hapat gé planifikohen
pér té ardhmen.

Tatjana Dimitrovska, Kryetare e Komisionit Shtetéror pér Parandalim té
Korrupsionit iu déshiroi miréseardhjen pjesémarrésve duke shprehur
kénagésiné pér organizimin e kétij takimi si njé nga institucionet pérfituese
nga Kky projekt. Ajo theksoi angazhimet e marra pér té vazhduar
bashképunimin me projektin.

Diter Shindlauer, Udhéheqés i Ekipit té Projektit, moderoi kété takim dhe
theksoi gé géllimi gé synohet me kété projekt éshté prodhimi i ményrave té
rezonimit né institucionet pérfituese qw do té forcohet dhe do té béhet mé
efikas me kété mbéshtetje.

Agnes Taibl, Drejtore e Projektit nga Instituti i Bolcmanit pér té Drejtat
Themelore dhe té Drejtat e Njeriut, pérgézoi té gjithé pér arritjet e projektit,
duke shprehur falenderim pér mbéshtetjen dhe bashképunimin e
vazhdueshém. Ajo theksoi réndésiné gé ka bashké&punimi i ngushté pér tu
arritur rezultatet e pérbashkéta, duke ndaluar tek arritjet kryesore si miratimi
i planeve nacionale té veprimit, zbatimi i rekomandimeve nga misioni
recenzues i BE-s&, Plani Nacional i Veprimit pér té Drejtat e FEmijéve, dhe
pérpilimi i sistemit té burimeve njerézore pér KSHPK. Ajo theksoi gé kéto
suksese jané béré té mundura pér shkak té ekspertizés gqé kané ekspertét
nacionalé po edhe ata ndérkombétaré dhe dedikimit té& vazhdueshém nga cdo
partner i konsorciumit.

Marzia Palota, pérfagésuese e Delegacionit té Bashkimit Evropian (DBE),
ritheksoi réndésiné gé angazhimet e pérbashkéta kané dhe rolin e
réndésishém né zbatimin e suksesshém dhe reformat gé kané té bé&jné me
sundimin e ligjit né Magedoniné e Veriut.

Udhéheqésit e komponenteve prezantuan rezultatet kryesore, duke
dhéné hollési mbi até se si projekti ka zbatuar zbatimin e Rekomandimeve
nga Recenzentét e BE-sé duke forcuar rregullativat e Késhillit Gjygésor,
pérgatitjen e raporteve pér prokurorét publiké, dhe pérgatitjen e sistemit té
IT-sé nén IPA III. U mbajtén mbi 40 oré té trajnimeve té IT-sé, dhe u sigurua
ndihmé pér Ministriné e Drejtésisé pér menaxhim té Strategjisé sé Gjygésorit
2024-2028.

Iniciatiavat kryesore lidhur  me
ndértimin e kapaciteteve pérfshiné
punétori mbi Darknetin, hetimet
financiare, anti-korrupsionin, dhe
trajnime té specializuara pér policiné.
Projekti poashtu béri analizat mbi
strategjité e vendit pér terrorizmin dhe
krimin e organizuar dhe krimin
kibernetik, duke mundésuar késhtu
bashképunim me iniciativa té nisura
nga donatoré té tjeré.

Poashtu, projekti béri shqyrtim té procedurave té KSHPK, pérpiloi politika pér
burimet njerézore dhe gasjes sé pérdoruesve, zhvilloi kursin e paré té IACA
mbi Shkeljet Organizative, dhe organizoi trajnim komunikimi pér institucionet
e pavarura.

Fushatat pér vetédije u ndogén nga 13 000 profesionisté dhe nga opinioni,
dhe u pérpiluan dokumente strategjike pér té drejtat e fémijéve dhe grave
dhe vajzave rome.

Pérfagésuesit nga institucionet partnere nga Republika e Magedonisé sé Veriut
shprehén mirénjohjen e tyre pér ndihmén qgé ofron projekti dhe kontributin e
madh né fushén e sundimit té ligjit.

Né kété takim ku morén pjesé 37 pérfagésues nga delegacioni i BE-sé,
partnerét e konsorciumit, institucionet pérfituese dhe eksperté u nénvizua
angazhimi bashképunues drejt ndértimit té€ njé shogérie mé té drejté dhe mé
transparente né Magedoniné e Veriut.

Duke kapur suksesin:

Njé festim vizual




Trajnim rrjetézimi péer profesionistéet e IT-
sé nepér gjykata dhe zyra prokurorie

Ekspertét e projektit nga fusha e IT-sé eksploruan ményrat pér té rritur
efikasitetin e Zyrave té Prokurorisé Publike (ZPP) dhe Gjykatave né
Republikén e Magedonisé sé& Veriut. Brenda fushés sé tyre té ekspertizés,
ekspertét propozuan njé séré aktivitetesh gjaté takimeve gé mbajtén me
personelin e IT-sé nga gjykatat dhe prokurorité. Gjaté kétyre takimeve, u bé
e qarté gé profesionistéve té IT-sé nuk iu jepen mundési té mjaftueshme pér
té zhvilluar mé tutje aftésité profesionale. Ekspertét e IT-sé propozuan
organizimin e disa trajnimeve né bashképunim me Akademiné e Gjykatésve
dhe Prokuroréve (Akademia).

Nga njé séré trajnimesh gé u propozuan, kéto mé poshté u konsideruan si
temat mé té réndésishme dhe té nevojshme pér personelin e IT-sé népér
gjykata dhe prokurori publike:

e Trajnimi pér Vetédije mbi Higjienén Kibernetike
e Trajnimi pér Bazat e Rrjetézimit

e Trajnimi pér Bazat e Virtualizimit

e Trajnimi pér Serverét e Uindousit

Trajnimi i paré nga té propozuarit (Trajnimi pér Vetédije mbi Higjienén
Kibernetike) u mbajt né Akademi né katér punétori njéditore, me pjesémarrje
aktive té pesédhjeté e gjashté profesionistéve té IT-sé nga gjykatat dhe
prokurorité. Kéto punétori u mbajtén né fund té vitit 2023 dhe fillim té 2024.

Raundi i dyté i trajnimeve (Trajnimi pér Bazat e Rrjetézimit) po mbahet né
Fakultetin e Shkencave Kompjuterike dhe Inxhinierisé, pér shkak té nevojés
sé laboratorit kompjuterik. Aktivitetet e organizimit té trajnimeve u ndané
mes Akademisé dhe Projektit.

Né shtator dhe tetor té vitit 2024, grupi i paré i té trajnuarve ndoqi trajnim
dyzet orésh, ndaré né dhjeté dité. Grupi i paré i katérmbedhjeté té trajnuarve
pérbéhet nga profesionisté té IT-sé nga gjykatat themelore, té apelit dhe ato
supreme, si dhe personel i IT-sé nga zyrat e prokurorisé né Shkup dhe
Manastir. Cdo pjesémarrés mori pjesé né ményré aktive gjaté seancave té
trajnimit dhe né fund té trajnimit té gjithé u ndané té kénaqur nga organzimi i
trajnimit. Poashtu u pa njé interes i madh pér pjesémarrje edhe népér
trajnime té tjera.

Gjaté kétij trajnimi u bé e garté gé vendimi pér té pérfshiré pérzierje té
personelit té IT-sé nga gjykata dhe prokurori té€ ndryshme shkon né avantazh
té mirékuptimit dhe bashképunimit mes tyre. Ata filluan té eksplorojné
ményra pér bashképunim té métejshém dhe rritje té efikasitetit té
bashképverimit mes gjykatave dhe prokurorive. Disa nga mundésité tashmé u
morén parasysh, dhe para pérfundimit té trajnimit u nxit té menduarit mbi
aktivitete té tjera pér té arritur bashkéveprim mé té miré.

Takimi i grupit ndérinstitucional te punés
mbi ndarjen e kompensimeve nga KPMD

Né 26 shtator 2024, u mbajt takim i grupit ndérinstitucional té punés né
Komisionin pér Parandalim dhe Mbrojtje nga Diskriminimi. Né kété takim té
paré té kétij lloji u béné bashké gjykatés nga gjykatat civile dhe ata qgé
trajtojné raste té shkeljeve, avokaté, eksperté té vendit dhe té jashtém né
fushén e diskriminimit dhe kompensimit, dhe pérfagésues té 0JQ-ve qé
ofrojné ndihmé juridike pa pagesé né rastet e diskriminimit.

Pérmes kétij takimi u synua gé té eksplorohen mundésité e pérdorimit té
mundésive ekzistuese ligjore pér té kompensuar viktimat qé kané kérkuar
mbrojtje para KPMD. Informacionet gqé u ndané&, sidomos nga pérspektiva e
gjyqgésorit, rezultuan si thelbésore dhe siguruan qgé diskutimi té bazohet né
realitetin praktik dhe duke pasur parasysh praktikat e parashtrimit dhe
trajtimit té rasteve té diskriminimit.

Gjaté diskutimeve, pjesémarrésit
theksuan pranimin gjithmoné mé té
madh té kompetencave qé kané
organet e barazisé né Evropé pér té
shgiptuar dénime dhe mungesén e
pranimit té ingirencave pér té dhéné
kompensim. Megjithaté, me praktikat
e KPMD u theksuan rastet ku
kompensimi i viktimave éshté ményra
e vetme pér té trajtuar situatén.
Pjesémarrésit rané dakord qé
ingirencat momentale gé ka KPMD,
sidomos duke pasur parasysh natyrén
késhilluese té opinioneve gé shqipton,
zgjeron mundésiné pér té ofruar rrugé
drejt drejtésisé pér viktimat e
diskriminimit gé kérkojné mbrojtje
para kétij organi té barazisé.



Njé pjesé e takimit iu dedikua edhe formave alternative té zgjidhjes sé
konflikteve dhe ményrave se si organi i barazisé mund té angazhohet né kété
drejtim. Ekspertét ofruan shembuj nga rastet gé kané rezultuar me zgjidhje
alternative té konflikteve. Megjithaté, pjesémarrésit rané dakord gé palét e
|éndés duhet té jené té njohur plotésisht implikacionet gé sjell zgjedhja e
ndérmjetésimit.

Meqgé Ligji pér parandalim dhe mbrojtje nga diskriminimi nuk
parasheh dispozita té garta qé do i jepnin KPMD ingirencat pér té
dhéné kompensime dhe pér tu angazhuar né ndérmjetésim,
pjesémarrésit njézéri u dakorduan qé KPMD duhet té keté kujdes né
formulimin e rekomandimeve gé jep. Ata theksuan réndésiné qgé
ka harmonizimi i kétyre rekomandimeve me kontekstin e
vendit dhe sigurimi i zbatimit praktik té tyre.

Iniciativa e fillimit té dialogut pér té dhéné kompensime dhe forcimi i
mbrojtjes nga diskriminimi u pranua miré nga pjesémarrésit. Vullneti gé
déshmuan pér té vazhduar kéto diskutime vérteton angazhimin & kané
marré pér kété kauzé.

Sipas pérfundimeve gé dolén nga kjo ngjarje, njé ekspert ndérkombétar do té
mbéshtesé KPMD pér té hartuar udhézime té brendshme gé do té forcojné
mbrojtjen nga diskriminimi duke pérpiluar rekomandime adekuate @é
trajtojné problemet e caktuara pér secilin rast.

MBESHTETJA E BE-SE PER SUNDIMIN E LIGJIT



Propozimi i pare i Strategjise Nacionale te
Maqgedonisé se Veriut per Krimin
Kibernetik ge perpilohet pas 30 vitesh

Prezantimi i Propozimit té paré té Strategjisé Nacionale té Magedonisé sé
Veriut pér Krimin Kibernetik dhe Planit té Veprimit u mbajt té mérkurén, 11
shtator 2024, duke béré bashké palét relevante, ekspertét ligjoré dhe
pérfagésues té pushtetit. Kjo ngjarje ishte njé hap i réndésishém pérpara né
angazhimet gé vendi ka marré pér té luftuar krimin kibernetik.

Né kété takim dhané prezantime interesante ekspertét kroaté Z. Predrag Pale
dhe Mr Renato Grguric, gé ndané njohurité dhe piképamjet e tyre mbi
propozim strategjiné dhe planin e veprimit. Strategjia pérgéndrohet né disa
géllime kryesore, pérfshiré kétu caktimin e njé kornize efektive té ligjit penal,
duke rritur vetédijen mbi kontekstin, dhe ndértimin e aftésive pér zbulim té
hershém, parandalim dhe trajtim té shpejté té krimit kibernetik. Poashtu,
strategjia thekson réndésiné gé ka zhvillimi i burimeve njerézore pér té rritur
vetédijen e opinionit dhe géndrueshmériné ndaj kércénimeve kibernetike.

Pjesémarrésit Mmorén pjesé né
diskutime interaktive, duke dhéné
informacione té vlefshme dhe
informata kthyese pér té rritur mé
tutje cilésiné e planit té veprimit. U
prezantuan hapat e detajuara pér
zbatimin e strategjisé, duke theksuar
masat e fugishme gé duhen marré
gjaté viteve né vijim pér té forcuar
angazhimet pér siguriné kibernetike.

Né fjalén e rastit, Z. Aleksandar
Janev, Drejtori i Pérgjithshém i
Policisé shprehu mirénjohjen pér
mbéshtetjen gé Bashkimi Evropian dhe
Komponenti 2 i Projektit jep pér té
rritur kapacitetet e Policisé dhe
Ministrisé sé Brendshme.

Ai theksoi & pas 30 viteve, kjo iniciativé pérbén njé angazhim
gjithépérfshirés pér té pérpiluar njé strategji nacionale pér té luftuar krimin
kibernetik. “Me kété ngjarje shénohet njé hap i réndésishém i angazhimeve
tona té pérbashkéta pér té krijuar Strategjiné e paré Nacionale pér Krimin
Kibernetik dhe Planin e Veprimit, qé do té shérbejé si udhérréfyes pér té
forcuar géndrueshmériné e vendit ndaj kétij kércénimi qé po zhvillohet ¢do
dité e mé shumé,” tha Janev.

Diskutimet gjaté késaj ngjarjeje rezultuan si produktive, duke béré gé plani i
veprimit té zhvillohet mé tutje, dhe duke hapur rrugén pér zbatimin e njé
kornize té forté nacionale pér té trajtuar sfidat e krimit kibernetik gé jané
gjithmoné né rritje.

Duke kapur suksesin:

Njé festim vizual

FANORAMIKA

Trajnimi forcon oficeret e policisé pér tée
luftuar mashtrimet online me aftési té
avancuara dhe strategji bashkepunuese

Né 3 tetor 2024, né Hotelin Alexander Square né Shkup u béné bashké
oficerét e policisé pér njé seancé trajnimi me titull ,,Lufta kundér mashtrimit
online: Té kuptuarit e skemave, teknikat hetimore dhe strategjité e
bashképunimit." Udhéhequr nga ekspertét Dejvid Grejser, anétar i EMPACT
OFS, dhe Boshtjan Rozman, gé té dy inspektoré té larté té specializuar pér
raste penale brenda Policisé sé Sllovenisé, me kété trajnim u trajtuan c¢éshtjet
kritike t& mashtrimit online—njé kércénim né rritje né botén bashkékohore
digjitale.

Pjesémarrésit analizuan gamé té gjeré té taktikave té mashtrimit, pérfshiré
kétu skemat e mashtrimeve me investime, mashtrimi CEO, komprometimet e
emailit zyrtar, mashtrimet romantike, skemat e rrejshme pér mbéshtetje
teknike, dhe mashtrimet me dérgime té mailave. Duke kuptuar se si operojné
dhe si zhvillohen kéto skema komplekse, oficerét mund té identifikojné dhe té
reagojné mé miré ndaj kétyre krimeve kibernetike. Né kété trajnim u
theksuan taktikat bashkékohore té hetimit, dhe pjesémarrésve iu mundésua
té béjné ushtrime praktike gé pasqyrojné skenare nga jeta e pérditshme pér
té forcuar aftésité pér té zbuluar kriminelét qé veprojné né faget e erréta té
internetit.

m lelmrlr. ,

Oficerét ushtruan teknika té avancuara pér zbulim té gjurméve digjitale gé
mashtruesit pérdorin pér té fshehur identitetin, duke rritur késhtu efektivitetin
e hetimeve. Mbledhja dhe ruajtja e provave elektronike éshté njé c¢éshtje
tjetér kritike, ku oficerét mésuan se si té identifikojné dhe té sigurojné prova
digjitale gé jané té domosdoshme pér té ndértuar |éndét kundér krimineléve
kibernetiké.

Poashtu, ata eksploruan ményrat pér gjurmim té aktiviteteve ilegale
financiare pértej kufijve, nga zbulimi i rrjeteve pér transfer ilegal té parave,
deri tek ndjekja e transaksioneve té dyshimta dhe zbulimi i infrastrukturave
financiare qé& mbéshtesin mashtrimet online. Si temé qgendrore ishte
gjithmoné bashképunimi. Trajnerét theksuan réndésiné gqé ka partneriteti mes
agjencive gé zbatojné ligjin, institucioneve financiare dhe sektori privat pér té
shkatérruar rrjetet e krimit kibernetik. Ky trajnim pérveg qé u ofroi oficeréve
aftésité e nevojshme pér té luftuar mashtrimin online, edhe ritheksoi vierén
gé ka bashképunimi ndérsektorial pér mbrojtje té viktimave dhe
komuniteteve. Né njé kohé kur krimi kibernetik vazhdon té zhvillohet, seancat
e specializuara si ky trajnim jané t& domosdoshme pér té forcuar aftésité e
zbatimit té ligjit dhe pér té siguruar njé mjedis mé té sigurt digjital pér té
gjithé.

MBESHTETJA E BE-SE PER SUNDIMIN E LIGIIT



Teknika te mesimit kolegial dhe
mentorimit si motivim pér te arritur
nivele té larta te profesionalizmit brenda
shéerbimit te proves

Trajnimi i trajneréve ,,Forcimi i kapaciteteve pér prezantim dhe mésim
kolegial” forcoi aftésité e oficeréve té provés duke shtuar kohezionin mes
tyre dhe bashképunimin institucional. Duke prezantuar teknika té
mésimdhénies dhe mentorimit pér té rriturit, pjesémarrésit pané nga afér
meényrat se si té pérshtasin procesin e prezantimit pér nevojat gé kané té
punésuarit e rinj, duke shénuar hapa pérpara né gasjen gé shérbimi i provés
ka pér zhvillim profesional.

Ekspertét ndérkombétaré me géndrim té shkurtér té specializuar né fushén e
provés nga Kroacia ndané pérvoja praktike nga shérbimi i tyre i provés, duke
ofruar shembuj konkreté pér mésimin nga kolegét, mentorimin, dhe
vendosjen e njé kulture té miré brenda organizatés. Pjesémarrésit né
ményré aktive u angazhuan me diskutime dhe ushtrime né grup, dhe shumé
nga ta shprehén interesin pér té zbatuar strategjité e sapo mésuara gjaté
punés sé tyre té pérditshme.

Gjaté kétij trajnimi fokusi ishte né fusha thelbésore si informacioni
efektiv kthyes, caktimi i géllimeve, dhe empatia, aftésimi i oficeréve té
provés pér té mbéshtetur mé miré kolegét dhe pér té rritur dinamikén
brenda vendit té punés.

Ekspertét ndérkombétaré ndané
njohuri mbi pérpilimin e programeve
individuale pér trajtim pér té akuzuarit
dhe menaxhimin e strukturuar té
Iéndéve, gjé qé frymézoi pjesémarrésit
gé té evitojné punén e I|éndéve té
grumbulluara né grupe duke preferuar
mé shumé gasjet individuale.

Oficerét e provés shfagén interes sidomos pér modelin e Kroacisé dhe theksin
gé ata vendosin mbi komunikimin e rregullt, strukturat fleksibile té kierarkisé,
dhe kémbimin e dyanshém té informacionit, duke nxitur ide mbi até se si
mund té pérmirésojné veprimin e shérbimit té tyre.

Pjesémarrésit pané nevojén pér té futur né pérdorim ményra té ndarjes sé
informacionit me kolegét né formé mé té lehté pér tu gasur dhe forcimin e
marrédhénieve ndérpersonale mes oficeréve té provés. Pjesémarrésit
shprehén mirénjohjen pér ekspertizén gé trajnerét ndané, duke pérshkruar
seancat jo vetém si edukative por edhe si frymézuese.

Vesna Zeli¢ Ferengig, njéra nga trajneret dhe udhéheqgése e shérbimit pér
zhvillim té sistemit té provés né Ministriné e Drejtésisé, Administratés Publike
dhe Transformimit Digjital né Republikén e Kroacisé sheh ndértimin e
kapaciteteve si proces reciprok:

66—
~Edukimi éshté gjithmoné njé mundési
meésimi jo vetém pér pjesémarrésit por
edhe pér trajnerét. Trajnerét né secilin
grup trajnimi japin maksimumin dhe
pérpigen té krijojné atmosferé té miré
pune, por ajo magji qé ndodhi mes
trajneréve dhe grupit gjaté kétij
trajnimi éshté njé fenomen i rrallé.
Eshté nder dhe frymézim té marrésh
pjesé né kété lloj trajnimi me oficeré
profesionisté dhe té motivuar té provés
modestia e té ciléve dhe vullneti pér té
mésuar na nxit qé té béhemi trajneré

meé té miré.”
—99

Seancat interaktive u mundésuan oficeréve té provés té mendojné mbi kulturén
organizative gé ka shérbimi i provés né Magedoniné e Veriut, duke identifikuar
fushat ku duhen pérmirésime dhe duke propozuar ide, si pér shembull emérimi
i udhéheqgésve té zyrave té provés pér té forcuar lidershipin. Ushtrimet praktike
theksuan réndésiné gé kané metodat e pérshtatshme té prezantimit, dhe
pjesémarrésit me vullnet t&€ madh pranuan konceptet e reja t&€ mentorimit si
pjesé e praktikave té tyre té sé& ardhmes. Pyetésorét e plotésuar zbuluan gé
formati dhe pérmbaijtja e trajnimit kishte rezultuar e suksesshme, sidomos
atmosfera e hapur dhe udhézimet praktike nga trajnerét. Té frymézuar nga
kéto instrumente té reja, oficerét e provés u ndané nga ky trajnim me déshirén
pér té krijuar mjedise mbéshtetése dhe efektive té ekipit dhe me déshirén pér
té inkorporuar mbéshtetje té strukturar dhe individuale pér ekipet e tyre.

Programi i Trajnimit té Trajneréve pér
Anti-diskriminim dhe Barazi

Né 4 tetor 2024, gé ishte dita e fundit e programit té Trajnimit 12 ditor té
Trajneréve (TT) mbi ,,Artin e trajnimit dhe facilitimit me pjesémarrje pér
parandalim té diskriminimit dhe promovim té barazisé’’, u shénua njé
moment i réndésishém pér 18 trajnerét nga tri institucione thelbésore -
KPMD, Zyra e Avokatit té Popullit, dhe Ministria e Punés Sociale, Demografisé
dhe Rinisé.

Organizuar nga njé ekip me eksperté ligjoré dhe facilitatoré pér pjesémarrje
nga Komponenti 4, né kété trajnim pjesémarrésve iu mundésua fitimi i
njohurive té réndésishme, materiale, dhe aftési pér té rritur vetédijen, pér té
nxitur krijimin e aleatéve, dhe pér té filluar zbatimin e barazisé mes njé game
té gjeré té grupeve té géllimit.

Programi TT ndoqi standardet e edukimit mbi té drejtat e njriut, me theks té
vecanté né mésimin praktik dhe mésimin me pjesémarrje pér té rritur né
maksimum angazhimin, refleksivitetin dhe marrjen e pérgjegjésive.

Grupi i TT pérfundoi programin i pérgatitur miré dhe me motivim té larté pér
té zbatuar trajnime té ardhshme né ményré mé pérfshirése se mé paré.
Hapi i radhés do té jeté zbatimi i aftésive té marra pér auditore té ndryshme
- nga zyrtarét e administratés shtetérore dhe praktikues té ligjit deri tek
edukatorét dhe oficerét e policisé.

“Do té organizoj njé ngjarje duke pérdorur ushtrimet dhe detyrat nga
trajnimi i trajneréve!”

“Mé pélgyen ushtrimet interaktive, gasja e trajneréve, dhe mjedisi i
respektit té pérbashkét, besimit, dhe kreativitetit gé u krijuan.”

Trajnerét raportuan rritje mjaft té madhe profesionale dhe personale, sidomos
pér shkak té gasjes sé miréorganizuar dhe té mirékonceptuar qé ka programi.
Me gasje né njé biblioteké té madhe online té materialeve, ata mund t'iu
referohen lehté resurseve dhe metodave kur t'iu duhet gé té planifikojné
seancat pér grupe té ndryshme gé do té ndjekin trajnimet.

Duke reflektuar pér informacionin kthyes qé morén, pjesémarrésit shprehén
mirénjohje pér fokusin e programit si né dimensionin ligjor té anti-
diskriminimit ashtu edhe né punén introspektive pér té shqyrtuar
paragjykimet dhe géndrimet personale. Nxitja e diskutimeve mbi anti-
diskriminimin dhe té drejtat e njeriut pérmes metodave té mésimit me
pérvojé dhe me pjesémarrje rezultoi si pérvoja mé pérfituese nga grupi, gé u
shprehén:

“Po marr me vete njé séré aktivitetesh, materialesh dhe metodash
pér njé gasje interaktive gé inkurajon angazhimin dhe pérfshirjen e
pjesémarrésve.”

“Mé pélgyen sidomos aktivitetet e miré strukturuara me njé géllim té
garté, si pér rritje té vetédijes pér ndonjé temé ashtu edhe teknikat
pér forcim té aftésive pér t'iu kundérvéné paragjykimeve dhe gjuhés
sé urrejtjes.”

NJIHUNI ME EKIPIN

SUNDIMI I LIGIIT DHE TE DREJTAT E
NJERIUT JANE TE PANDASHME

Njihuni me ekipin: Kapitulli i intervistés ju prezanton me anétarét e
ekipit té projektit ,,Mbéshtetja e BE-sé pér sundimin e ligjit”.

Ms. Barbara Liegl, Udhéhegése e Komponentit 4, éshté eksperte me pérvojé
té gjaté né fushén e anti-diskriminimit, diversitetit dhe té drejtat e njeriut. Ka
diplomuar pér shkenca politike dhe gjuhé angleze né Universitetin e Vienés
dhe ka vazhduar studimet e métejshme né Institutin e Studimeve té
Avancuara, Viené. Ka udhéhequr programe té réndésishme mbi azilin,
migrimin dhe mos-diskriminimin né Institutin Ludvig Bolcman pér té Drejta
Themelore dhe té Drejta té Njeriut. Ka shérbyer si drejtore ekzekutive e 0JQ-
sé ZARA - Zivilcourage und Anti-Rassismus-Arbeit, me seli né Viené gé lufton
kundér racizmit dhe urrejtjes online. Barbara ka mbéshtetur iniciativat pér
barazi dhe té drejta té pakicave né Kroaci dhe Serbi dhe ka udhéhequr ekipe
diverse pér projekte té shumta té BE-sé&, duke bashképunuar me institucionet
publike dhe palét relevante pér té avancuar baraziné dhe sundimin e ligjit.

Si udhéheqése e Komponentit 4 gé ka né fokus mbrojtjen e té
drejtave themelore dhe forcimin e marrjes sé masave alternative té
paraburgimit né Maqedoniné e Veriut, si do e kishit pérkufizuar ju
sundimin e ligjit?

Sundimi i ligjit dhe té drejtat e njeriut jané té pandashme. Sundimi i ligjit bén
té mundur zbatimin e lirive dhe té drejtave té caktuara brenda regjimit té té
drejtave té njeriut. Pa sundim ligji, té drejtat e njeriut mund té shkilen pa
pasoja, dhe pa té drejta té njeriut, ligjet mund té diskriminojné. Té drejtat e
njeriut garantojné standarde dhe rregulla gé duhen marré parasysh nga
pushteti ligjvénés. Ligjet gé ndalojné diskriminimin né bazé té gjinisé,
identitetit gjinor, orientimit seksual, fesé apo besimit, racés, kufizimit, moshés
apo statusit shogéror jo vetém gé mbrojné té drejtat e njeriut, por pérbéjné
edhe angazhim pér té zbatuar parimet e sundimit té ligjit. Kéto ligje
garantojné gé individét me prapavija té ndryshme dhe nga situata té
ndryshme mund té ushtrojné té drejtén e tyre pér trajtim té barabarté né
fushat si¢c jané punésimi, vendbanimi apo arsimimi. Té drejtat e njeriut
sigurojné gé dallimet respektohen dhe mbrohen nga sistemi ligjor, ato
promovojné gjithépérfshirje dhe mbéshtesin masat gé akomodojné dallimet.

Parimet e sundimit té ligjit mbéshtesin zbatimin e kétyre té drejtave:
personave gé iu shkilen té drejtat e njeriut mund té kérkojné drejtésiné (p.sh.
duke u drejtuar tek avokatét e popullit, tek ndonjé bord pér barazi apo né
ndonjé gjykaté) dhe kané té drejté té masave efektive té trajtimit. Situata e
tyre mund té zgjidhet dhe shkeljet e atij lloji mund té parandalohen né té
ardhmen.

Cilat jané sfidat apo gjérat pozitive qé keni hasur gjaté udhéheqjes sé
Komponentit 4 té kétij projekti gé kané béré té ndryshoni gasjen tuaj
ndaj mbéshtetjes sé té drejtave themelore?

Né thelb té mbrojtjes sé té drejtave té njeriut éshté dinjiteti i genieve
njerézore. Né institucionet e Magedonisé sé& Veriut, népér komunitete apo
edhe veté gytetarét thoné gé jané ‘'né rrugé té té mésuarit’”’ mbi 'té drejtat e
njeriut’”’. Njé pjesémarrés né Forumin e paré té Drejtave té Njeriut tha
(21.03.2024), “té drejtat e njeriut vazhdojné té jené njé temé e re; dikush
méson mé shpejt nga dikush tjetér”. Aktivitetet e projektit kané véné né pah
mungesén e vetédijes pér mbrojtje té dinjitetit té fémijéve, p.sh. njé vajzé 13
vjecare rome gé i shkilet e drejta pér arsim dhe shéndet cilésor si rezultat i
mungesés sé certifikatés sé lindjes, apo djalé né shkolle fillore gé bullizohet
nga shoket gé nuk merr asnjé mbéshtetje nga institucionet gé e kané pér
detyré ta mbéshtesin, dhe béhet viktimé e riviktimizimit.

Njé anétar i ekipit tim té mrekullueshém té ekspertéve mbéshteti fémijét dhe
familjet e tyre pér té béré ankesa né cdo institucion relevant - si tek Avokati i
Popullit, Komisioni pér Parandalim dhe Mbrojtje nga Diskriminimi, Ministria e
Arsimit dhe Shkencés dhe Inspektorati Shtetéror i Arsimit. Eshté mijaft
inkurajuese kur shohim se si kéto institucione bé&jné inspektime népér organet
e duhura gé té fillojné té merren masa si¢c jané mbajtja e takimeve dhe
punétorive me fémijét, prindérit, dhe mésimdhénésit pér té ndaluar bullizimin.

Komponenti 4 ka hapur Forumin vjetor pér té Drejtat e Njeriut, njé
ngjarje qé duhet té organizohet c¢do vit. Si kontribuon ky forum né
avancimin e anti-diskriminimit dhe té drejtave té njeriut né
Maqgedoniné e Veriut?

Pa dallim se a jeni njé nxénés, ndonjé person gé punon pér 0OJQ-té&, njé polic,
deputet, kushdo mund té béhet mbrojtés i té drejtave té njeriut. Forumi pér
té Drejtat e Njeriut rrit vetédijen tek pérfagésuesit e institucioneve publike
mbi obligimet gé ata kané si dhe mbi potencialin pér t& mbrojtur dhe pér té
promovuar té drejtat e njeriut. Ky forum ofron hapésiré joformale pér té
identifikuar sfidat qé hasen gjaté mbrojtjes sé té drejtave té njeriut dhe
shembujt e praktikave té mira se si funksionon mbrojtja e té drejtave té
njeriut. Pjesémarrésit nga institucionet e ndryshme mund té kémbejné
pérvojat, mund té mésojné nga njéri tjetri dhe té zhvillojné kulturé
bashképunimi, gé ofron gasje strategjike dhe té forcuar pér té pasur politika
dhe masa mé efektive jo vetém pér mbrojtje té qytetaréve nga diskriminimi
dhe shkeljet e tjera té té drejtave té njeriut por edhe pér té parandaluar kéto
dukuri. Masat parandaluese ruajné dinjitetin e njeriut, ulin ekspozimin ndaj
rrezikut dhe ¢ojné mesazhin e forté gqé ata gé shkelin té drejtat e njeriut
duhet té mbajné pérgjegjési.

Forumi i té Drejtave té Njeriut ndjek metodén e Kafesé Botérore—pse
éshté kjo njé qasje e réndésishme pér té mundésuar dialog mbi té
drejtat e njeriut? Cilat jané vilerat e vecanta qé kjo qasje sjell pér
diskutimet né kété fushé?

Forumi i paré i té Drejtave té Njeriut u fokusua né identifikimin e sfidave dhe
praktikave té mira brenda sistemit pér mbrojtje té té drejtave té njeriut dhe
né pérpilimin e rekomandimeve se si mund té forcohet sistemi i mbrojtjes sé
té drejtave té njeriut.

Kafeja Botérore éshté metodé me participim gé mundéson kémbime dinamike
mes pjesémarrésve, té cilét ndajné ide té réndésishme dhe déshmojné
vullnetin e madh qgé kané pér té bashképunuar me géllim gé té formésojné
drejté rezultatet e takimit. Pjesémarrésit ftohen té dokumentojné ideté apo
rezultatet e tjera gé dalin nga bisedat e tyre, gjé gé mbéshtet nxitjen e
bisedave té réndésishme. Kjo metodé garanton gqé pjesémarrésit ndajné ideté
e tyre dhe gé kéto ide dégjohen dhe merren me seriozitet pér té zhvilluar mé
tutje sistemin e mbrojtjes sé té drejtave té njeriut né Magedoniné e Veriut.

Si ka formésuar bashképunimi juaj né fushén e provés qasjen ndaj
zbatimit té sanksioneve alternative né Maqgedoniné e Veriut? Cilat
jané ndryshimet qé keni paré ju si rezultat i késaj pune té
vazhdueshme?

Ekspertét nga sistemi i provés nga Republika e Kroacisé, gjykatésit nga
Shkupi dhe drejtori i DES ndané disa shembuj praktiké dhe shfagén
entuziazém pér pérfitimet dhe rezultatet e arritura nga masat alternative.
Broshura “Prova - Mjet i fugishém né sistemin penal-juridik” iu nda grupit té
pjesémarrésve. DES vuri re ndikimin pozitiv hga diskutimi: Zyra e provés né
Manastir pér heré té marré pranoi kérkesa nga gjykata pér pérgatitje té dy
vlerésimeve té rrezigeve pér persona té akuzuar gjaté procedurave gjyqésore.
Né pérgjithési, numri i rasteve té provés ka shénuar rritje té vogél prej dy
pérqgind (474 né 2022 né 483 né 2023).

Duke qgené se té drejtat e njeriut jané né thelb té kétij projekti, si
koordinoheni ju me Komponentet e tjera?

Té drejtat e njeriut dhe parandalimi i korrupsionit lidhen me njéra tjetrén,

ngaqgé korrupsioni pengon mekanizmat qé mbrojné té drejtat (e njeriut) dhe
mund té shkaktojné pabarazi dhe kegpérdorime.

Bashké me Komponentin 3, ofrojmé trajnime pér komunikim pér
pérfagésuesit e institucioneve té pavarura si KPMD, PP, Komisioni Shtetéror
pér Parandalim té Korrupsionit (KSHPK), dhe Agjencia pér Mbrojtje té sé
Drejtés pér Qasje té Liré né Informacionin Publik (AMDQLIP), gé iu mundéson
atyre té njihen me njéri tetrin, t& bashképunojné dhe té zhvillojné strategji té
pérbashkéta gé do u ndihmojné gjaté punés sé pérditshme. Ekspertét e
komponentit toné kané dhéné komentet e tyre pér Strategjiné Nacionale pér
Krimin Kibernetik dhe pér Planin e Veprimit qé éshté pérgatitur brenda
Komponentit 2. Kemi rekomanduar gé té zgjerohet lista e formave té dhunés
gé mund té shfagen online (p.sh. dhuna me baza gjinore) si dhe té pérfshihen
masa edukimi dhe parandalimi té ¢do lloji dhune gé mund té ndodhé online
dhe gé ka pér géllim fémijét. Ky lloj dhune mund té ndikojé negativisht né
shéndetin mendor, normalizon diskriminimin dhe pérjashtimin, dhe nxit
dhunén fizike ndaj njerézve né gjendje té ndjeshme.

MBESHTETJA E BE-SE PER SUNDIMIN E LIGIIT



LN
N
O
N
-
x
-
X
L
n
I
J
N
O
N
x
O
-
<
L]
Z

KALENDARI

NGJARJET E ARDHSHME

Tavoliné e rrumbullakét pér
diskutim té propozim-
ndryshimeve dhe plotésimeve té
Ligjit pér Késhillin Gjygésor

Komponenti1

NENTOR

NENTOR

Konferenca e Gjyqgésorit:
Forcimiillogaridhénies sé

gjyqgésorit,
pavarésia dhe besimi publik

Komponenti1

Takim pas pune pér anti-
korrupsion
Komponenti 3

12 14

NENTOR NENTOR

Vizité studimi -
Slloveni

Pérpilimii Analizés pér
Operacionet e Fshehta
dhe Zbulimin e Krimit

Komponenti 2

04

DHJETOR

Forumi i té Drejtave
té Njeriut

Komponenti 4



O

uke kapur suksesin:

Njé festim vizual




‘l s RULE
{ OF

: LAW

IMPRINT

Botues: Ludwig Boltzmann Gesellschaft — Instituti i tw
Drejtave Themelore dhe tw Drejtave té Njeriut (LBI-
GMR), Vienég, né kuadér té Projektit “Mbéshtetja e BE-sé
pér sundimin e ligjit”, Shkup

Redaktore: Kristina Vesikj

Lektura: Ane Petrushevska

Pérkthyese: Edona Vinca

Periudha e raportimit: 8 gusht - 7 néntor

Data: 18 néntor 2024

SR Financuar nga BE-4
SRS Bashkimi Evropian ’W



